
						من ويكي مصدر، المكتبة الحرة

					

					


					
					
					صُححّت هذه الصفحة، لكنها تحتاج إلى التّحقّق.

٦٥

حاله کلسەلر روسيەنك بوتون تصورات اتساعکارانه وفتوحاتجويانەسی صویه دوشر. ایشته روسلر بویله دوشونیورلردی.

اوقرايناليلر ايله مسكون ايالتلر روسیەدن قوپارلمدقجه روسیه محاربۀ حاضرهده اك محو ايديجى هزيمته دوچار اولسه بیله بومغلوبیت کندیسه آنجق خفیف بر ضربه تأثيرينى اجرا ایده جکدركه بونك آلندن روسيەنك بهمه حال بر قاچ سنه ظرفنده قالقينه جغته وبلنى تكرار طوغريلتەرق اوروپا صلحنى تهديد واخلال ايتمكدن عبارت اسکی روانه عودت ایدەجکنه هیچ شبهه ایتماملیدر. آنجق اتفـاق مثلتك بر بیکی اوله جق حر ومستقل بر اوقراينـا حكومتيدركه (قارپات) طـاغلرندن (دون) نهرینه و بورادن دە قرەدکز سواحلنه قدر اوزایه جق واسع اراضيسيله اوروپا ايچون روسیەيه قارشو بر سپر وحائل وظیفەسنی ایفا ایده بیلەجکدر، اوروپا ایله موسقوفلق عالمی آره سنده بر دیوارکی طوره جق اولان بر اوقراينا حكومتى جارلغك آمال توسعكارانهسنى ابدياً عقيم براقدقـدن بشـقه اسلاولق عالمنى پان موسقوفلغك تأثيرات مشئومه سندن بری ومصون قيلەجقدر.

مدنيت قديمەسنی موسقوفلرك قارشو محافظه ایتمکدن عبارت وظیفه تاريخيه لرینی بحق و تماماً درك و حس ايدن اوقرايناليلر من القديم روسیەيه قارشو اك بيوك خصومت و عداوت پرورده و ابراز ايلمشاردر. بو ملت، استرداد حریت اوغورنده وقوع بولان حركات و مجادلاتنده غرب عالمنك و بالخاصه آلمانلرك معاونتنی طلب ایتمکدن هیچ بر زمان خالى قالمدى. (بوغدان شمەلنیتسکی Bogdan Chmelnitzky)، (دوروشەنقو Dorosclienko)

